
INFORME  SOBRE  O  PROXECTO  DE  ORDE POLA  QUE  SE  DESENVOLVE  A

TRAMITACIÓN  ELECTRÓNICA  DAS  SOLICITUDES  PARA  O  RECOÑECEMENTO

COMO AGRUPACIÓN FORESTAL DE XESTIÓN CONXUNTA (MR608B)  E  COMO

PERSOA SILVICULTURA ACTIVA (MR608C)

Esta Secretaría Xeral Técnica, en cumprimento do disposto no artigo 43.2 da Lei

16/2010, do 17 de decembro, de organización e funcionamento da Administración

xeral e do sector público autonómico de Galicia, emite o seguinte, 

INFORME

1. Obxecto e estrutura

O obxecto desta orde é regular o procedemento de tramitación electrónica para

o recoñecemento das agrupacións forestais de xestión conxunta (MR608B) e das

persoas silvicultoras activas (MR608C) consonte o disposto na Lei 7/2012, do 28

de xuño, de montes de Galicia.

O proxecto de orde estrutúrase en once artigos, unha disposición adicional, dúas

disposicións derradeiras e catro anexos.

2. Marco normativo e competencial

O  Estatuto  de  autonomía  de  Galicia,  no  seu  artigo  27.10,  determina  que  a

Comunidade Autónoma de Galicia  ten  a  competencia  exclusiva  en  materia  de

montes,  aproveitamentos  forestais,  vías  pecuarias  e  pastos,  sen  prexuízo  do

disposto  no  artigo  149.1.23º  da  Constitución  española,  que  establece  as

competencias do Estado á hora de ditar a lexislación básica.

A Lei 7/2012, do 28 de xuño, de montes de Galicia establece no seu artigo 122 e

seguintes  o  réxime normativo de  aplicación  para as  agrupacións  forestais  de

xestión  conxunta,  en  particular  o  artigo  122  quáter regula  o  recoñecemento

destas agrupacións e a súa inscrición no Rexistro administrativo de agrupacións

forestais de xestión conxunta declarado no artigo 126 da dita norma.

Doutra banda o capítulo IV da Lei 7/2012, do 28 de xuño, de montes de Galicia

desenvolve  o  Rexistro  voluntario  de  silvicultores/as  activos/as,  establecendo  o

artigo 125 ter o recoñecemento e a inscrición no dito rexistro.

De conformidade co Decreto 149/2018, do 5 de decembro, polo que se establece a

estrutura orgánica da Consellería do Medio Rural e se modi ica parcialmente o

Decreto 177/2016, do 15 de decembro, polo que se ixa a estrutura orgánica da

Vicepresidencia e das consellerías da Xunta de Galicia, a Consellería do Medio Rural

é  o  órgano  da  Administración  Pública  galega  ao  cal  lle  corresponde propor  e

executar  as  directrices  xerais  do  Goberno  no  ámbito  rural,  que  engloba  as

competencias  en  materia  de  agricultura,  gandaría,  desenvolvemento  rural  e

ordenación  comarcal,  estruturas  rurais,  industrias  alimentarias,  montes,

prevención e defensa dos incendios forestais, de acordo co establecido no Estatuto

de  Autonomía  para  Galicia  e  segundo  os  termos  sinalados  pola  Constitución

española, na forma establecida nese decreto.

3. Tramitación

O proxecto de Orde tramitouse de conformidade co disposto nos artigos 40 a 44

da  Lei  16/2010,  do  17  de  decembro,  de  organización  e  funcionamento  da

Administración xeral e do sector público autonómico de Galicia.

De  acordo  ó  disposto  no  artigo  41.3  da  Lei  16/2010,  do  17  de  decembro,  o

anteproxecto de orde acompáñase dos seguintes documentos, correspondentes a

fase  inicial da tramitación: 

- Acordo previo para a elaboración do anteproxecto asinado polo Conselleiro

do Medio Rural

- Memoria  xusti icativa  asinada  polo  director  xeral  de  Plani icación  e

Ordenación Forestal

- Memoria  económica  asinada  polo  director  xeral  de  Plani icación  e

Ordenación Forestal

- Informe da subdirección xeral de Réxime Xurídico 

De conformidade co artigo 41.4 da Lei 16/2010, do 17 de decembro, a aprobación

inicial  do  anteproxecto  como  proxecto  pola  persoa  titular  do  Consellería  do

Medio Rural tivo lugar en data 27 de xullo de 2021.

O  texto  foi  publicado  no  Portal  de  Transparencia  e  Goberno  Aberto,  en

cumprimento do disposto na Lei 1/2016, do 18 de xaneiro, de transparencia e bo

goberno e nos artigos 41 e 42 da Lei 16/2010, do 17 de decembro, de organización

e funcionamento  da  Administración  Xeral  e  do sector  público  autonómico  de

Galicia.

Consta,  así  mesmo,  no  expediente  a  certi icación  do  secretario  do  Consello

Forestal de Galicia de data 25 de novembro de 2021. 

Na fase intermedia da tramitación, foi sometido aos seguintes trámites:

Informes e ditames: Durante a tramitación pronunciáronse sobre o proxecto os

seguintes órganos:

- Informe de impacto de xénero da Secretaría Xeral de Igualdade de data

10/08/2021.

- Informe de sostibilidade inanceira da Dirección Xeral de Plani icación e

Orzamentos da Consellería de Facenda e Administración Pública de data

22/08/2021.

- Informe da Dirección Xeral de Avaliación e Reforma Administrativa de

data 24/03/2022.

Así mesmo, o expediente remítese ao preceptivo informe da Asesoría Xurídica da

Consellería do Medio Rural emitíndose o informe en data  18.04.2022.

En cumprimento do disposto no artigo 43.4 da Lei 16/2010, do 17 de decembro, de

organización  e  funcionamento  da  Administración  xeral  e  do  sector  público

autonómico de Galicia, o proxecto someterase a aprobación da persoa titular da

Consellería do Medio Rural.

De  conformidade  co  exposto,  esta  Secretaría  Xeral  Técnica  informa

favorablemente  o  proxecto  de  Orde  pola  que  se  desenvolve  a  tramitación

electrónica das solicitudes para o recoñecemento como agrupación forestal de

xestión conxunta (MR 608B) e como persoa silvicultora activa (MR 608C).

Santiago de Compostela, na data da sinatura dixital

O secretario xeral técnico

Nicolás Vázquez Iglesias

